Pè山好tshit-thô      作者：黃月春

休睏的日子又閣到矣，這是每一禮拜我上期待的時陣，因為這時陣阮規家伙仔，攏會招招咧相tshūa去pè山。

佇山頂，涼涼的風吹來，蹛着青草的青香味，蝶仔規陣飛來飛去，lia̍h-米停佇白色的花面頂、lia̍h-米停佇紅色的花面頂咧採花蜜，五花十色的花予我真想欲佇遐閣加停一屑仔，看蝶仔跳舞的姿勢、嘛會當慢慢仔熟識遐呢水的花，in的名是叫做啥，是毋是佮花仝款水，鼻着真濟種無仝款的花香味，真想講那有法度用袋仔甲tsa̍h轉去，毋知有偌好。
Pè山的時陣，阮攏會準備一寡siù-siù仔，那pè那pè那有人喝腹肚夭，阿母隨着停跤，甲好食物tsûan出來，阮着會當那顧腹肚、那欣賞風景、那開講，有當時矣小弟嘛會變猴弄予阮看，實在是真趣味。

「ㄟ稔嘛來pè山哦！」定定佇pè山的時陣，阮嘛會去佇着來pè山的山友，逐家攏會互相鼓勵、互相加油，有好食物嘛會互相交流，來pè山阮嘛會當交着對無仝款所在來，為着仝一個目標的朋友，而且是真濟喔。

毋閣那無細字去拄着長長、生做真恐怕怖的蛇，就會看着一個驚甲皮皮挫、吱吱叫一直喝後擺無愛閣來pè山的人，伊着是阮阿母啦，平常時真嚴肅、真大方的阿母，嘛有會驚的時陣，實在是真趣味的代誌。
Pè山除了會予身體勇壯，閣會當趁這個機會，規家伙仔人連絡感情，pè山實在是真好tshit-tho5。
